
Teixpantilis
In  nikan  onka  tekiyotl  uelis  ika  nopaleuiskej  on  temachtijkej,  tatajtij  iuan  on

nomachtijkej  pampa  itech  peuaskej  tlakuiloskej,  amapouskej  niman kuajli  tlajtoskej  ika
tonauatlajtol,  otikixtlalojkej  niman  tikasijkamatkej  ipanin  ueyi  tlamchtijli  itokaj:
“Itsmolinal tlajtojli niman kenejki tiktemachtiskej ika totlajtol: Nauatl.

Peuaj  itech  se  kalpan  kenejki  chantiloj,  ijkon  uelis  tikasijkamatiskej  kenejki
titekitiskej iuan kenejki tikinyekanaskej on kokonej nomachtijkej akinon yaui kiniuka ipan
tekitl,  kenejki  ueliskej  niman  kuelitaskej  in  tlajtol  niman  xikelkauaskej  kanom  ualeua
ipanin amatl timechpouiliya kenejki tipeua tiamapouskej niman titlakuiloskej ika to tlajtol
niman tikisentetlaliskej ipan se amoxtli.

In tekiyotl  uelis mits paleuis tla tik tekitiltis  ipan kaltlamachtiloyan nosoj kampa
tichanti ijkon tikchiuas mo tlajtol, matikixtlasojkaitakan to tlajtoluan ipan mexikan tlalpan.

Uelis tinechatitlanilis monemilis nosoj se tlatojli itech in tekiyotl, uelis tikuajtitlanis
nosoj tinechnotsas ipanin: hdoroteog @hotmail.com      Tel 7331279874

Itlatomilis amoxtli

Iksankayotl to tlajtol nauatl kojtikatkaj niman nosemoyajtiyayaj, ikuak oyejkokej on
tlalchichitkej  ipanin  totlal,  okintechtijkej  chanejkej  makelkauakan  intlajtol  niman
mauelikan okse tlajtojli. Opej kin kuatlaneltiktijkej niman kimimachtijkej ika kaxtiltlajtojli
opej mikij mexikatlajtolmej opopilijkej ipanin tlaltipaktli.

Ipan kaltlamachtilmej xitekauiliyaya tlajtoskej ika intlajtol, pampa kiminkakayauaya
ika on tlajtolmej xitlapaleuiyaj, xika timopaleuis, niman xitiuelis tikijkuilos, kijtoayaj ika
xitechkauiliya matajko kisakan ipan mexikan. Ijki techiliyaya on tlamachtijkej, tech ajuayaj
niman tech mailiyaya saipampa oksekneka totlajtol.

Onokojtilijkej  miyekej  masualtin  niman ononechikojkej  ouel  onotlajtolpaleuijkej,
amanin tonajli nemij tlanauatilmej kampa kimpaleuiya tlatolmej, okijkuilojkej ipan amatl se
tlanauatijli ika matlajtokan ika inyojlo, oksepa noskaltijtok to tlajtol, ipanin tlamachtiloyan
kipiya ika totlajtolpaleuiskej matitlamachtikan ika tonauatlajtol ijkon ximikis.

Matipeuakan ika nochi toyojlo matikpaleuikan to tlajto, ika matokamuikan niman
matikijkuilokan  itech  miyekej  tekiyomej  ipan  totlamchtil,  ika  matoyekanakan  ken
timechpouliya ipanin tekiyotl kampa onipeu itech kokonej akinomejkej yaui iuan intajuan
ontekiti yejuamej oualeua tojlan chanejkej. 

Tojlan Kalpan(Tojlan Chanejkej )

Kenejki tomin nextiyaj niman tlinon kipiyaj 

In kalpan itoka  Tojlan  onyetikaj  itech  atoyatl  otoka  balsas,  itlatilanal  Martir  de
Cuilapan altepetl Yaotl. Uejka onka in kalpan niman ipan itlatilanal onka 90 km. Ika uejka
tla tiyas ipan xolan, yejua ika xisijkapan tejkos.  Ipanin kalpan 994 nemij tojlanchanejkej,
88.63% tlajtoa tonauatlajtol niman 11.37% tlajtoa kaxtiltlajtojli (INEGI, 2010)

Ipanin kalpan onka ijkuilojli ika 273 chantiloyan, niman onka 97.46% akinomejkej
kipiyaj tlauijli,  niman 73.60% kipiyaj atl,  niman 71.07% kipiyaj  kampa yauij  tlatempan
(INEGI,2010). Ipanin kalpan onka kaltlapajtiloyan, se xochikaltsin, se peuatlamachtiloyan,
niman  okpa  kaltlamachtiloyan.  Notlaloa  tepostlateuilajli  akin  teuika  ueyi  kalpan  itoka
Chilpantsinko, ueyi tlalpan tlatilanaloyan.

Miyekej Tojlan chanejkej  notekipachoa,  ipan tokilistlin  ikuak xopantlan,  sekimej
kitokaj tlayojli, yetl niman ayojtli.

Ipeuayan  ochpanistli  metstli,  masualtin  chanejkej  nochimej  nololojteuaj  yaui
ontekitij ipan altepemej Sinaloa, Chihuahua, Morelos niman Michoacan, kampa onpixkaj,
chiltekij, yexotekij, anjotekij niman xokotekij ijkon kontlanij tomintsin, pampa nikan ipan
kalpan kimayekchiua soyatl ken soyakokolochtli.

Tlayekankej tekiuajkej niman teopan tlapixkej

Ipanin kalpan kitekitlaliyaj  se xiuitl  tipan se kekiuaj tlayekanketl  iuan oksekimej
tekiuajkej,  itlapaleuijkej:  topilmej,  niman  tlajpixkej  yejuamej  kintlapejpeniyaj  ipan
xokotluetsi mestli. Noijki kin tekitlaliyaj on tlalmatkej yejuamej tekiuika yeyi xiuit tipan.
Ipan kalpan yoyejkokej on teyolmaxalojkej itkaj pri, prd, movimiento ciudadano niman in
xiuitl opanok morena. 

Intlaneltokis  onesij  itech  teopan,  noijkij  oksekimej  nemij  akin  okse  intlaneltokil
keman: Itemachtijkauan Jehová niman itlakuatekil pentecostés. Ueyi nochiua iluitl ipan 12
teotliko metstli kiluikixtiliyaj ipan  Tonantsin Guadalupe niman okse ueyi iluitl panoa ipan
kalpan kiluikixtiliyaj korotsin ipan 10 metstli toxkatl. Noijki paoaj oksekimej iluimej itech
San  Lucas,  yejua  “uakaxpixketl”,  ikuak  panoa  iluitl  nijtotiyaj  “chichijtomej  niman
xoxolopichmej”.  Notekipachoa  teopan  tlajpixketl  ichan  nochiua  miyek  tlakuajli  niman
ompa tetlakualtilo.

Ipan yeyi tonajli itech toxkatl metstli onatsajtsililo, miyekej nosentlaliyaj tlakamej
iuan  siuajmej  tepetlejkoa  yaui  onatlajtlanij,  noijki  yaui  kokenej,  telpokatsitsintij  niman
ueuentsitsintij. Yejua in atsajtsilistli iksan uanochijtiui pampa ijki onka tlaneltokilistli ika
tla ijkon nochiua onyes kuajli tlatlakilistli kiyeuis kampa intlatok.

Ken chantij tochan ikniuan

Tlajtojli nauatl, kikuij nochipaj ikuak teuan nonotsaj nosoj teuan tlajtlajtoa, siuajmej
kitlaliyaj  intekiyotlaken,  kuatsin  nesi  ika  xochiyoj  siuatlakantli  yejuamej  kimayekchiua
kisaloa ompa kalpan, in tikimixmatis tla yaui oksekan kalpanmej. 

Tojlan  chanejkej  ken  tekitkej,  nochipa  yaui  on  tekitij  ipan  tlakiskatlan,  yaui  on
pixkaj niman sepaj uajnokuepaj, tekitlateuaj itech intlatok niman kintlamanilijteua mimikej
ipeuayan  ochpanistli  mestli,  yejko  tetlakejkej  niman  kinuikaj  altepetl  Sinaloa  niman
Morelos yaui on chiltekij,  yexotekij  niman ayojketij.  Yaui tlajko xipantipan, peua tekitl
itech ochpantipan metstli niman tlamij itlamiyan mestli ueyi tesostontli. 

Kojkolmej,  tatajtij  niman  nochimej  inchanejkauan  kin  paleuiyaj  niman  kin
tlauejuelitiyaj inkoneuan, se neskayotl, on siuakokej ueli tlaxkaloa, ijkon uelij, tlapaleuiyaj
ipan tlakualtekiyotl, on telpokatsitsintij uelij kojkouij ikuak kipaleuiyaj intauan ipan tepetl.
Kin tekimakaj keskij tlasoyachiuaskej ika ijkon uelis nomakixtsikej nochimej chanejkej.

Kanon kitekipanoltiya tlatojli 

In masualtin nikitaj ika tonauatlajtol kiminotsaj inkoneuan, ikniuan, intauan niman
inchnejkauan, niman ikuak ontlakoua ipan tlanemakan; ika notlajpaloa ipan kalpan; kuajli
ika nonotsa itech inkonpalta niman intlasojka ikniuan, kitekitiltiyaj nauatlajtojli.

Kitekitiltiya omej tlajtojli ikuak kinotsaj akinon xichanej tlin ualeua okse kalpan, se
neskayotl:  Ikuak  kinotsaj  on  siuatlapajtijketl  nosoj  itlapaleui  tlapajtijketl,  nosoj  ikuak
kinotsaj  tlamachtijketl  ipan  kaltlamachtiloyan,  niman  ikuak  kitetechtiyaj  soyatl
makintlakouilij on sokakojketl.

Nesi ika yepolijtiui  on nauatlajtojli  ika on tlin kech uajnentiui xokitekipanoltiyaj
nauatl,  saiuan ika yaui oksekan ontekitij  peuaj kelkaua tlajtojli,  kampa on nomachtijkej
kiseliyaj niman kiminmachtiya ika kaxtil  tlajtojli,  noijki  kakistij  ipan teposnotsali  kikuij
kaxtil  tlajtojli,  ipan  teopan  nomachtiyaj  ika  kaxtil  tlajtojli,  sa  tepan  noijki  yejkokej
tlamachtijkej  akinon xiueli  tlajtoua  ika  nauatl.  Amanin  nesi  ika  peua  nopatlatij  tlajtojli
niman uelis popolius pampa xok kitekipanoltiyaj nauatlajtojli.

Kalpan kipiyaj kaltlamachtijli
Onka kaltlamachtijli itoka “Tierra y libertad” Nepantlan kalpan onyetok itech xolan

nisij  onka  ameyajli,  kipiya  30  xiuitl  ika  opeu  tlamachtiyaj,  ipanin  xiuitl  2018-2019
nomachtiyaj 164 kokonetsitsintij, kiselijtokej tlamachtijli itech 6 tlamchtijkej  noijki nemij
se tlamachtijketl tlayekanketl, nochimej onomachtijkej ken kuajli tekitiskej iuan kokonej. 

Ken nopatlatij totlajtol
Ipanin  kalpan  kitekipanoltiyaj  nauatl  ipan  ikuak  kinotsaj  inchanejkauan,  ikuak

yejuamej  nonotsaj  kikuij  in  tlajtol,  niman  kipatlaj  tla  kinotsaj  tlamachtijkej,  pampa
yeuejkaui kin mijliyayaj makuikan kaxtil tlajtojli ijki tlamachtiyaya yeuejkaui kanaj kipiyaj
35 xiuitl ikuak opeu kitekauiliya matlajtokan ika nauatl.  

Tekitilistli niman kaltlayekchiualoyan
Ipanin kaltlamachtijli  titekitij  itech  on tlapaleuiloyan itoka  Programa de  Tiempo

Completo  (PETC)  niman  okse  itoka  Programa  para  la  Inclusión  y  Equidad  educativa
(PIEE) ompa tikimpaleuiyaj yejua on kokonej tlin kinuika itauan tlakeualpixkakej. Kipiya
yeyi kaltsitsinti yenkuikej kipiyaj kanaj matlaktli xiuitl niman oksekimej youekajkej kanaj
yopanok sempoajli, amanin xiuitl otech yekchiuilijkej se tekakajli kampa uelij tosentlaliyaj
nosoj nauiltiyaj nomachtijkej. 

Ken toyekanaj ipan kaltlamachtijli
Ikuak tipeuaj titekitij toyektlaliyaj: se tlayekanketl ueyi tlamchtijketl, se tlakuilo, se

tominyejyejketl  niman  tlapaleuijkej.  Noteuan  notekitlaliyaj  akinon  kitas:  tlachpanalistli,
tlakuikatijli,  tlakayotilanalistli  niman  teiluikixtiani,  noijki  nemij  tlapaleuijkej  katajti
tekiuajkej  niman tlamchtiltlayekankej. 

Ipan se chikueyitipan topatlatiui tlajpixka tlamachtijkej ijkon nochimej tekitij niman
nopaleuiyaj. Ipeuyan tekitl nochiua pantli tlakaitalistli, ompa kuikataliyaj mexikan tlapan
tlakuikajli, tlanankiliyaj ika tlajtol tomilistli, tlakuika yaotl tlakuikajli satepan amapoa ika
nauatl tlinon onochiui yeuejkaui. 

Ome tlajtojli ken tik yolchikauaskej tonauatlajtol
Makuiltij tlamachtijkej ualeua kalpan kampa tlajtoa nauatl, se tlamachtijketl ichan

yokipoliui  aman  tlajtoa  kaxtil  tlajtojli  amanin  xiueli  kiminotsaj  intlamachtijkauan
kenyejuamej  tlajtoaj.  Ipan  in  tlamachtiloyan  nikita  ika  xikikui  nauatlajtojli,  kemantika
kitekitiltiyaj  sanikaj  tlajtolpeleuiyaj  niman  xikixtlaloa  xipan  nomachtiyaj,  ijkon
kisijkapatlatiui  ika  kaxtil  tlajtojli.  Sekimej  tatajti  kineskiyaj  mauelikan  ikoneuan  on
koyotlajtojli  pampa kinemiyaj iak nopaleuiskej ikoneuan ikuak nomachtiskej  secundaria
nosoj tla yaskej on tlakeual tekitiskej koyopan.

Tlayektlalijli Tekitl
Kaltlamachtijli:  TIERRA Y LIBERTAD

Tlamachtijketl: Héctor Doroteo González

Makuijli xiuitl Grupo: A Keski 
nomachtijkej: 
19

Kauitl: 3 tikimej  
2 kauitl.

Tekiyotl: peua ipan 27 ontlami ipan 29 in mestli 
(mayo del 2019).

Tema: “Timits pouilis ika noyojlo” 

Ámbito:.
Ueliskej 
tlajkuiloskej 
niman 
makichyauakan
tlin youelkej 
niman tlinon 
yonomachtijkej.

Prácticas sociales de lenguaje:
Amatlajkuiloskej itech tlinon opanok niman 
makisentlalikan intekiyoj ipan se amoxtli. 

Tlamachtijli: Ueliskej tlajkuiloskej niman amapouaskej ika tonauatlajtol makixtikan itech tlinon opanok niman 
makisentetlalikan ipan se amoxtli.

Klinon 
ueliskej 
nomachtijkej:

 Mayekechiua se 
amatlapipilojli kampa uelis 
kixtlaloskej tlajkuilolmej.

 Kekchiua tlakuatipan 
tlajkuilojli niman tlajkuiloa 
kipoua tlinon intech opanok, 
ki yektlalia intlakuilol, 
kitlaliyaj intokayo. 

 Kiyektlaliya intlajkuilol 
kampa nopopolouaj.

 Tlapaleluiyaj ikuak 
amatlajkuiloua teuan.

Kenejki 
tikitaskej tlinon
uelij 
nomachtijkej.

Nomachtijkej 
ueli kekchiua 
miyekej 
tlajkuiloltij, 
kuajli 
kinechikoa in 
tekiyoj niman 

Tlinon kikuiskej niman kitekipanoltiskej.

Amatl,amapetlatl, tepostlakuilol, tlapalmej, 
tekoltlakuilolmej, tlapopoliuitiani, 
Tlapepechoani, tepostlakoyoniani, amasalojketl, 
ikpatl.

Amoxmej, amoxyekanketl, amoxnahuatlayekanketl, 
tepostlakuilsalojketl, tepostlamauisojketl, ixtlalolistli
“kokonej yaui onkekitij”

 Tlajtolpaleuiyaj ika kaxitiyaj 
kuatsin intekiyoj (kuajli 
nepatlan kistos, matetentokan
ika ixkonalyon niman 
matlapatijtikan)

 Keuan tlasaloa ika amoxtli 
itech nopaleuiyaj akin se 
yeueyij.

 Noyektlaliyaj ika uelis kite 
semoyaualtiskej amoxtli 
itech oksekimej maseualtin.

kisepantlaliyaj 
itech se 
amoxtli.

Ipeuayan
Xipeua ika se tlapouajli tlin kuatsin kuelkakiskej nomachtijkej ijkon uelis kinyoltilanas ika makuelitan tlajkuiloskej 
itech intlajtol.

 Matlanemilikan niman matlankilikan itech tlajtoltlajtlanilismej ¿Tlinika tech paleuiyaj amoxmej?, ¿tlinika 
kimijkuiloua?, ¿tlinon ika tech topaleuiskej tlajkuilolmej?, ¿Katlejuamej tlajkuilolmej tikintekiyotiskej itech to 
tlajtol?

Tekipachoayan
 Xikimilij ika kitekitiltiskej se amatl kampa tlayekchiuaskej, kuelpachoskej tlakotipan iijkon uelis kitlaliskej 

amapipiloskej ika nauatlakuilolmej. Kitokaskej in tlanauatilmej:
- Opochkan tlakuatipan kijkuiloskej tlin uejueyimej niman makitlajpalotikan, yekmakan kijkuiloskej on 

pipitekej.
- Inepantlan amatl kixkopinaskej se neskayotl itech tlajtojtos un tlajkuilojli ijkon uelis amapouskej.  
- Ikxitlan amatl kijkuiloskej nepantlan kenon itoka on ixkopinajli, tlatenkistos on tlajkuilojli tlin ika peua 

itokayo.
Tekitlamiyan

 Xitlatlalikan tekiyomej ipan amapipilojli niman xitlanemilikan niman makixtlalokan oksekimej tekiyomej 
makitakan tla kuajli okaxitijkej: Tlajkuilolmej uejueyimej, pipitekej, kuatsin nestika ixkopinalmej niman tla 
kuajli tlajkuilojkej itech itlajtol nauatl.

 Makinakastlalikan kenon kakistij on ch, tl, ts, x.
 Kixtlaliyan ika kitekipanoltiskej naui tlajkuilolmej tlinon tsilinij (a,e,i,o)

Ipeuayan
 Makimauisokan se nexkaotl “ Kononej intajuan tlakeualmej” (itlachialis kalpan)

Makipoakan kenejki yejuamej intech opanok in tekitilistli kampa oyajkaj.
Tekipachoayan

 Ipan inamoxtekiyo makijkuilokan kenon onokuepatoj ipanon kampa otekititoj intajuan, makitlalikan tla 
ochiltekito, tla oyexotekito nosoj ayojtekitoj, niman tlayokisatoj makijkuilokan intokayouan ijki nestos akinon 
otlajkuilo.

 Amanin manonechikokan, makixtlalokan intlakuilol niman manopaleuikan.
 Makiyektlalikan intekiyoj, manotlanejtikan intlajkuilol makitakan tla kuajli okijkuilojkej ika nauatlajtol.
 Makiyektlalikan niman makipanoltikan ipan amatl chipauak, makipiyaj ixkopinalmej pampa kipanoltiskej ipan

amoxtli.

Tekitlamiyan
 Makejyekokan kenon tlatempoaskej ipan intekiyoj tlinon kuatsin okijkuilojkej niman oksekimej makikakikan.

Ipeuayan
 Xikinsemoyaua amoxmej makixtlalokan kenemejtikej tlayekchijtli niman ijkon ueliskej tlanemiliskej kenejki 

kekcjhiuaske inamox.
 Xikinyektemakan tlajkuilolmej xexelijtoskej (kampa tlakualyekchiualo, ajauiltinimej, tlajkuilol xochimej, 

tlanauatilmej)

Tekipachoayan
 Nochimej matlapaleuikan makiyektemakan amamej, sekimej makekchiuakan itlaken tilauak amoxtli, sejkan 

makitlalikan akinon kiyekchiuiliyaj on tekiyomej, tlinon onyes ipan amoxtli niman keski miyek amamej 
kalaktoskej itech amoxtli. 

 Makiyektlalikan ken yejuamej kuelitaskej.
Itlamiyan

 Xikinsentlalikan oksekimej nomachtijkej, tlamachtijkej niman nanantij iuan tatajtij makixtlalokan on amoxtli 
makipouakan on nomachtijkej tlajkuilojkej

Neskayotekiyomej

Okijkuilojke ome amoxtli

